1PEDRO 1:1 i 1 PEDRO 1:7

CARTA HN JEE NI TEE SAN

PEDRO APOSTOL NUU NAYUU
CACANDIJE

1 M4a ri ciu Pedro, apostol jeé ni taji Jesucristo,
te tée ri carta yaha cudjeé nui roho fidyuu ni cajité
nuu, te cdylcujica ro nii Ponto, Galacia, Capadocia,
Asia, jiin Bitinia. 2Te m44 T4td yo Yaa Dios ninacaji
ya rohd, chi sucuan ni tee ni ya nde na tu jecoo
Nayivi. Te jiin Espiritu Santo ni sdha ya je€ iy6 ndoo
iy6 1110 cajetdhu ré nuii ya, te ni nacate ya anua ro
jiin nifi Jesucristo. Te fithun ni r1 je€ na caya ga
taca jée vahajeé saha yaroho, jiin jée coo ndeyi coo
sitni ro jijndhan ro.

Jeé fitthun ni yo tdca jéé vaha jeé coo andivi

3 Na cdhan yo jeé yohyo cujéhnu Yaa Dios, Yaa
cuu Tata maa Jitoho yo Jesucristo. Chi ni cundahu
ndasi{ ni ya yoho, te ni saha ya jeé ni nacacu jeé yo,
siqui je€ ni natecu Jesucristo méehfiu ndiyi. Te jeé
yUcuan nini cdfiuhun ni yo tacajéé vahajeé coo. 4Chi
nihin ro tahu jeé fithun vaha ini andivi jeé cuu ré
jijndhan ro. Te tahtl un ma naa cuiti, ni ma tivi cuiti,
ni ma ndshi cuiti. 5 Chi cdcandije ré jéé saha Yaa Dios
jeheé ro, te je€ yucuan ndito ya roho jiin poder ya,
navaha jnama ya rohd quivi sandihi, chi ni sdndaa
ya je€ sucuan COO.

6 Jeé yuUcuan cacusit ndasi ni ro, vesu cdjito
ro cuéhé ndinud jnind6ho jecu-ni quivi. 7 Chi
najnthun jeé stuhva fiayuu oro jiin fithln, jito ndee

1 nUu jeé vaha cau, suni sucuan cdnuu coto ndee
jnindoho rého nuu cacandije nihin ro chi tuda. Chi
jeé cacandije nihin ro, chi yahu ndasi ga cau vésu
oro, ndajnifiu jeé nda. Te ylcuan clu jeé cuajnuhun
yaroho, te sajéhnuyarohd, te squéndoo yifiuhun ya
roho quivi quenda ndijin Jesucristo.

8 Te vésu tu ni cdjito ré6 nua ya, te cahlyo mani
ndast r6 jiin ya. Te cacandije nihin r6 ya vesd tu
cdjito r6 nua ya V1]na Te yohyo luu cacusit ndast
niro, chi nde tud nihin cuiti yo jndhun castthun yo
ndese cusii ni yo. 9 Te nihin taht r0 jeé cacu dnud
r0, chi je€ yucuan clu jeé cacandije ro.

10 Te tée ni canacani jnihun Yaa Dios nde je-
nahdan, ni cananducu yucun de ni cacajntthun vaha
de siquijnuahun ndese jnama yayoho. Tenicacachi
de ndese sdha Yaa Dios je€ vaha roho jijndhan ro.
11 Chi nde né tu coo, te ni steén Espiritu Cristo null
de jijndhan de ndese quiji jnanddho siqui Cristo jiin
ndese luu ndujéhnu tucu ya jeé yaha jninddho un.
Te ni cananducu yucun de jeé na jécithun ni de ndé
quivi quiji Cristo te ndese coo tacajée ni cdhan maa
Espiritu jeé ndeé ini de. 12 Te ni steén Yaa Dios
nut de jeé ndstiu maa de coto jnifiu jeé ni canacani
de un, chi sa maa yo cuu jeé cdto. Te vijna je ni
cajini soho mdaa ro jnthun Un, chi taca tée nacani
jnthun jndma ya yohd, ni canacani de nua ro, ni
sahapoder Espiritu Santo jeé ni quijiichi andivi. Te
jnthun un chi nde maa ndajéhé Yaa Dios cananduct
navaha na jécthun ni.

Ctini ya jeé coo ndoo dnud yo

13Jeé yucuan ndito na cdo xini ro jijndhan ro, te

caji coo ni ro. Te cocuhun ndasi ni ro jeé nihin ro

taca jée vaha je€ sdha Yaa Dios roh6 quivi quenda
ndijin Jesucristo. 14 Te na clu ro séhe jeé cajetdhu
vaha. Te ma sdha ga ro taca jnifiu je€ ni cacusit
ni ro sdha ro nde na tu jecthun ni ro jndhun Yaa
Dios. 15 Chi sa suhva na c6o ndoo anud ro jiin taca
jnifiu casaha ro, chi Yaa ni cana rého, Yaa iyé ndoo
clu ya. 16 Chi stcuan cdhan tutu il: Na cédo ndoo ré
jijndhan rd, chi ruhi iy6 ndoo ri, achi ya.

17 Te nu cdcahan ro Tatd ro jiin Yaad Dios, nliu
SUcuan te na caca yifiuhun ro nua ya taca quivt jéé
cdjicaro fiayiviyaha. Chimaa ya sandaa siquindese
ni casdha in in yo te tu sdha ya cuenta ndese cuu
#n i#n yo, chi inuu sdha ya jiin ndihi yé. 18 Chi ni
jnama ya roh6 nua taca costumbre jeé ni cajequin
jii ro, jeé ni cajejnifiu caha ré nua. Te cdjini vaha ro
jéé yahu ctu jeé nijnama ya rohd. Chi tu ni chinaa
ya jiln ndajnifiu jeé naa, najnthun oro jiin plata,
19 chi sa suhva jiin nifii Cristo je€ yahu ndas{ ga cau.
Chi ni soco ya maa ya najnihun iin londe, quiti iyd
vaha {y6 ndoo. 20 Chi jeé yucuan ni jeni Yaa Dios
maa Cristo nde na tu jecoo fayivi, te ni cane ndijin
Cristo maa tiempo cuandihi ydha, ndvaha quendoo
vaha dnud ro jijndhan ro. 21 Te jeé jiin Cristo te
cacandije ro Yaa Dios. Chi ni sdha Yaa Dios jeé ni
natecu ya méhfiu ndiyi jiin jé€ ni ndujéhnu ya. Te
jeé yucuan cdcandije ro Yaa Dios, te cafivhun ni rod
cotord ya.

22 Te vijna chi je ni candundoo dnud ro, chi ni
cajetdhu ro jnihun ndaa ni sdha Espiritu jiin ro,
navaha cundahu ndije ni ro hermano cacandije.
Nuu stcuan te na cindahu ndasiniro jnahanré nde
jiin ini jiin dnud ro. 23 Chi je ni canacacu jeé ro, te

nastu chiji yuctun fiayuu jeé cud. Chi sa jnahun Yaa

Dios je€ ndito técu nif cani ni sdha jeé ni nacacu ro.

24 Chi sticuan cdhdan tutu ii:

Néjnthun yuct cuu ndihi taca fidyuu, chi jecu-ni
quivi técu .

Te najnthun ita yuct cuu jeé cujéhnu i.

Chi ichi-ni yucq, te ndahva-ni ita.

25 Te jnthun Jitoho y0 Yaa Dios, sa quénddo nif céni.

Achi tutu. Te jnihun un clu Mmaa jnihun jndma ya

yohd jéé ni canacani ri nua ro.

2

I Nlu sucuan te na sidd ro taca jnifiu néé, taca
jéé stahu, jée tu ndije, jeé cucuésun ni, jiin jée
sajnuhun siqui jndhan. 2 Te ndjnthun stchi yiquin
sa ni cacu jeé jéxin te jéhnu, slicuan na condihvi ni
ro scudha ro jnahun ndaa ya, navaha cuehnuro jiin
te cacu dnud rd. 3 Chi je cdjini ro jeé yOhyo vaha ni
maa Jitoho yo.

Cristo ctu ndjnithun yuti yituu vehe

4 Nlu stcuan te mani ga coo ro jijndhan ré jiin
Jitoho y0 Cristo. Chi cdcuu ro najntahun templo
nui ndeé Yaa Dios, chi ndéé yé ini anua ro. Te
Cristo cau najnuhun HN yuu canuu ga]ee yituu y1qu1
templo te saha ya ]ee COtecu r0 nif cani. Te Rayuu
vésu ni casquéhichiiya, te Yaa Dios chi je ni nacaji
ya Cristo chi cdnuu ndasi ya, najnihun nacaji yo in
yuil vaha jeé quituu yiqui vehe. 5 Te mda ro6 chi
Cacuuro najnuhun in iin yul jeé cavaha templo Yaa
Dios, te cotecu ro nif cani. Te na cuadha ré jnihun
jee sama ya roho jijnahan ro jée cuvaha templo ya,
Cuu jeé ndeé Espiritu ya ini anua ro najnihun ini

iin templo. Te suni cuni Yaad Dios jeé cuu ro sutu

cahiyo ndoo cdjejnifiu nun ya. Chi siqui je€ ni saha

Jesucristo jehéro, te nasdcoro maarao jeé cuajnifiu

ronuiayasaharotacajnifiuvahajeé nijnahan ni Yaa

Dios. ¢ Chi sticuan cdhan tutu it:

Vijna te nde fiuu r1 Sion jéquin r1 #in yuu jeé canul
ga jeé quituu yiqui vehe,

chi ni nacaji ri ya najnthun iin yua vaha jeé canuu
téyi.

Te flayuu jeé candije i ya, jnama nahin ya i.

Achi Yaa Dios, achi tutu. 7 Te maa ro jeé cacandije

ro, chi yuu vaha jeé cdnuu téyi cuu ya nuu ro. Te

nul fidyuu tu cacandije chi tuu, chi sa cindaa jeé

cahan tutu it:

Maa yuda jeé ni casquéhichi tée cdsama vehe,

suu cuu yui canuu ga yituu yiqui vehe.

8 Te suni cindaa jnihun jeé cahdn tutu siqui fiayuu

tu cacandije:

Cuu ya najnthun iin yul jeé cdcachihiijeheé i,

najnthun toto jeé cotuu i saha.

Achi. Chi jeé cacachihiijehé i ciu jeé casanthni ni i

nul jnuhun ya. Te je ni cundaa jeé jnahnu ndett i

siqui jeé cacunihni ni i.

Jnithun flayuu mad Yaa Dios

9Te ma4 ro cdcuu fayuu jeé ni nacaji Yaa Dios.
Te suni cdcuu ro suti cdjejnifiu nud maa Yaa cuu
Rey, te flayuu cahlyo ndoo, jiin fidyuu mad ya cacuu
ro. Sucuan ni sdha Yaa Dios roho navaha nacani ro
jnuhun ndese yohyo jéhnu jnifiu sdha ya, chi maa
ya ni cana rohd na ni coyucu ré najnuhun nui née.
Te ni squivicoo ya roho nuia luz ya jeé yohyo vaha
stéén ya ini anua ro. 10 Chi nde saa te nastiu fidyuu

Yaa Dios cacuurg, te vijna je ni nduu ro fidyuu maa
ya. Te nde sad chi nd tu cundahu ni ya roho, te
vijna je cundahu ni ya roho jijnahan ro.

Jeé cuajnifiu vaha yo nua Yaa Dios

11 Nénl mdni, ini fiayivi ydha cacuu r6 najniihun
Nayuu fiuu jicd jéé cdjica cuu tatu. NuUu Sucuan te
cahan ndahu ri jiin ré jéé ma saha rd taca jnifiu
jee ndiyo néé ni ro jiin modo mad ro. Chi taca un
cdjejndhan jiin ré, nducu jée jnahna ndett anud ro.
12 Te ndaa na cdca r6 méhfiu fidyuu tu jini jnthun
Yaa Dios. Chi veésu cacahan i siqui ro, najnihun
cacahan i siqui fdyuu casdha jnifiu néé, te nuu na
cOto 1jnifiu vaha cdsaharo, te quivi sandaa Yaa Dios
jnifiu te cahan i jeé yohyo cujéhnu ya.

13Jee siqui mad Jitoho y0 te cuatdhu ré nui taca
toho candiso jnifiu nud fidyuu. Cuatahu ro nut maa
rey, chi tée cujéhnu ga ciu de. 14 Te cuatdhu ro
nul taca gobernador jeé ni jeni rey navaha stoho
de fiayuu casdha jnifiu néé te cuajnihun de Hayuu
casdha jnifiu vdha. 15 Chi cuni Yaa Dios jeé sdaha ro
jnifiu vaha, te je€ sticuan sdharo te taca dyuu canéé
jéé tu cajectihun ni, casiiyuhui.

16 Te na cdcandaa ro jeé cacuu ré idyuu ni nduu
libre anud, te nastu jéé ni nduu libre ro jeé saha
ro jnifiu néé. Chi sa cacuu r6 mozo Yaa Dios, te
cuajnifiu vahardé nuaya. 17 Coo respeto ro nuii taca
Adyuu. Cunddhu ni ro hermano cacandije. Conso
Iyo r6 nua Yaa Dios. Coo yifidhun ré nui maa rey.

Jeé na ndoho yo jéhé jndhan yo ndjnithun ni ndoho
Cristo

18 ROho jéé cacuu mozo, cuatdhu ré nul patrdén

r0, te coo respeto ro nui de. Te nastu maa-ni nuu

tée vaha ni jiin tée vitd ni, chi suni nuu tée xeén
ni. 19 Chi iin jeé vaha cliu nu jéndey{ ni iin tée jeé
stoho caha fidyuu de siqui je€é squicu de nut Yaa
Dios. 20 Chi ndu castoho i rého jée casdha ré cuéchi,
te ni #in ma cuajnihin roho nuu jéndeyi ni ro jiin
jeé ndoho ro. Te nuu castOho i rohd jée casdha ro
jnifiu vaha, te ndu jéndeyi ni ro jiin, yaha ciu jeé
védha je€ nujnahan ni Yad Dios. 21 Chi jeé yucuan
Cuu jeé ni cana ya roho jijnahan ré. Chi suni maa
Cristo ni ndoho ya jeé siqui r0, te sucuan ni cuu
ya iin ejemplo nui ro jeé na ndoho ro jéhé jnahan
ro, te sicuan condiquin ro ichi ya. 22 Te mda ya tu
cuitina cuéchini sdhaya, ni tu cuiti na jnthun stahu
ni cdhdn ya. 23 N& ni cacahan neé i nui ya, te tu
ni nacahan neé ya. Te na ni castdho i ya, te tu ni
téjndhan ya jiin i, chi sa ni chihi ya mada ya ndaha
Yaa Dios, Yaa sdndaa vaha siqui ndihi Un. 24 Te ni
condiso maa Cristo cuéchi yo jiin yiqui cufiu ya na
ni jih1 ya jica cruz, navaha quenda yo chiji cuéchi
te caca ndaa yo. Chi ni tujl ya, te je€ yucuan ni
canduvaha dnud ro. 25 Chi ni casana roé najnthun
lanchi, te vijna je ni candico ro ni ndivicoo r6 nua
Cristo, Yaa cuu pastor ro te ndito vaha ya anua ro.

Ndese cdnutl coyticu vdha yii jiin flasihi

3
1 Suni sucuan réhé fiasih{ jijnahan ré, cuatahu ro
nu yii rd, navaha nuu cuu de tée tu candije jnthun
ya, te cuu scandije ro de, jeé tud nini jiin jéé cahan
r0, chi mad jiin jéé casdha vahard. 2 Chi cuni de jeé
cdjica ndaa ro te cdhiyo respeto ro. 3 Te jeé casdha
luu ré maa ro, chi nastu mani maa ichi siqui ro

saha ro, jeé saha luu ndasi ré xini ro, chi jéé cuhun
ro siqui oro chi sahma vaha ga. 4 Chi sa nducu ro
jeé quéndoo luu anua ro, te coo luu ro iin modo jeé
ma naa cuiti, suu jeé cdo vita ni ro te coo nahin ni
ro. Chi yaha cuu jeé yahu ndasi ga nuu Yaa Dios.
5> Chi fiahan ni cahlyo ndoo dnud nde jenahén, suni
SUcuan ni casaha luu fia dnud fia. Chi ni cafiuhun ni
fia Yaa Dios, te ni cajetdhu fia nuil yii fia. 6 Te sticuan
ni saha Sara, chi ni jetdhu fia nu yii fia Abraham,
te ni cahan yifidhun fa jiin de. Te rého jijndhan ro,
nuu sdha vaha ro te ntu ma ythu ro ni in, ylcudn
na te coo ré najnthun ni Iyo Sara.

7 Te suni sucuan réhd yi, na céo vita ni ro jiin
Nasihi ro. Te yifidhun coo ro jiin fia, siqui je€ nuu
ga fuerza fa veésu roho, te suni siqui jeé inuu ni
canihin tahu ro cotecu ro nif cani siqui jeé vaha
ni Yaa Dios. Te sdcuan sdha ro navaha tu casi nuu
jnuihun jicdn tahu ro.

Jnithun flayuu cdndoho Siqui jeé cdjica ndad

8 Nlu sUcuan te inud na cdni ni ro jijndhan ro, te
cucuihya ni ro je€ ndoho jnahan ro, te cundahu ni
ro i ndjnthun fani ro. Te na c6o mani ro te cani
suchi ni ro. 9 Nuu cdsdha néé fidyuu jiin rd, te ma
nasaha néé ro jiin i. Te nuu cdcahan neé inua ro, te
ma nacahan neeé ro nua i. Chi sa suhva cacan tahu
ro je€ na quéndoo vaha i. Chi Yaa Dios ni cana ya
rohd jéeé suni sicuan quenddo vahard. 10 Chi sucuan
cahan tutu in:

Nayuu cacuni cotecu vaha te cusii ni taca quivi,

na cotoiyuhuijeé ma cadhanneéi,

te na cOto ijeé ma cahén i jnihun stahu.

11 Na cujiyo i nui jnifiu néé, te na sdhaijnifiu vaha.
Na nducu i coylcu méni i, te na condihvi ni i jiin.

12 Chi m4a Jitoho y0 ndito ya fiayuu ndaa,

te jini nahin ya je€ cdjican tahu 1.

Te flayuu casdha jnifiu néé, chi tu jétahu ya i.
Achi tutu.

13 Te ni iin ma saha néé jiin r6 te niu mani jnifiu
vaha candihvs ni ro saha ro. 14 Te vésu niu ndoho
rd siqui jeé cajica ndaa ro, te yohyo ndett cacuu ro.
Nuu sucuan te ma yhu ro coto ré i, ni ma cunéé ni
ro. 15 Chi sa jiin ini jiin 4nud ro chifiuhun ré maa
Jitoho y0 Cristo. Te nini coo tihva ré nastio cuifi
vita ro te cahan yifithun ro jiin fdyuu jeé castichi
roho siqui taca jéé cafivhun ni ro. 16 Te caca ndaa
ro jeé tu na cuéchi condee anud ro, navaha fayuu
cdcahan neé siqui ro, cucanu i jeé ni stau yahu i
roho jée cajicandaa ro chi cdcandije ré Cristo. 17 Chi
nuu cuni Yaa Dios te vaha ga je€ nddho ro siqui jeé
casdha ro jnifiu vaha veésu siqui nuu sdha roé jnifiu
néé,

18 Chi md4 Cristo suni ni ndoho ya, te iin jinu-ni
ni jihiya jeé siqui cuéchi ndihi yo6. Yaa vaha cau ya,
tenindoho yajehe yoho fidyuu ni casaha jnifiunéé,
navaha quivicoo yo nui Yaa Dios sahaya. Chinijihi
yiqui cufiuya, te dnud ya chi técu-ninfi cani. 19Te nd
ni jihl ya te ni jehén anud ya ni nacani ya jnthun
nuid anud fayuu cdyindihya. 20 Chi nde jenahdn
tu ni cajetahu i, na ni 1yo paciencia ni Yaa Dios te
ni condetu ya nini sdha Noé barco jeé nani arca.
Te jiin arca un ni cacu jecu-ni fayuu, chi una-ni i
ni cacu nui ndute. 21 Te ndjnthun ni cacacu i nud
ndute, slcuan cUu je€ jéndute yo vijna te cacu anua
yo0. Te je€ jéndute yo nastu jée ndundoo yiqui cufiu
yo, chi sa jeé jican yo nut Yaa Dios jeé ndundoo
anud yo. Te sdcuan te cacu yo, chini cunduu yo jiin

Jesucristo nut jndhun ni natecu ya. 22 Te ni ndaa
ya cuanuhun ya andivi, te ndéé ya ichi ndavaha
Yaa Dios nui cujéhnu ya. Te tacd ndajéhé andivi,
jiin jé€ candacu jnifiu, jiin jéé cajnii poder, cdjendeti
nul ya.

Jeé na cudjnifiu yOo jiin tdhti jeé ni jéhe ya nuii yo

4

INuu sucuan te ndjnihun ni ndoho Cristo jeh€é yo
jiin yiqui cufiu ya, suni sucuan na tava ni maa ro
ndoho rd. Chi fiayuu je€ ni ndoho jiin yiqui cufiu,
tud sdha i cuéchi. 2 Nuu sucuan te nif tiempo jeé
cuahdan ga ro, na saha ro jnifiu jeé cuni Yaa Dios,
te ma saha ga ro jnifiu jeé ndiyo néé niro jiin modo
maa ré. 3 Chi nde nif véji rd, te ni casdha r6 cuéhe
Cuéchi je€ canujnahan ni ro siqui jeé tu ni cdjini rd
jnthun Yaa Dios. Te tiempo un mani maa jéé neé
ni casaha ro, te ni candiyo ni ro taca jéé neé, ni
canajini ro, ni casaha ré vico néé, ni cajihi ndasi ré
nuu vico ro, te ni cachifiuhun ra idolo jeé ni cdhan
Yaa Dios jeé ma chifithtn y6. 4 Te cacunéé ni i
]ee tud cajica ro jiin i ]ee sdha ro taca cuéchi xeén
jiini. Te je€ ylcuan clu jeé cacahan neé i siqui ro.
> Te mad i chi #én quivi te nacuaha i cuenta nuu
maa Yaa jeé iy0 tuhva ya sandad ya jnifiu flayuu
técu jiln Adyuu ni cajihi. 6 Chi jeé ylcuan suni ni
quiji jnihun vaha ya nuu taca ndiyi na ni cotecu
i. Te ni cundaa siqui cuéchi ni casaha i fiayivi yaha,
ndjnthun cindad siqui ndihi flayuu, navaha nacani
niite cotecu anuainii cani najnthun técu Yaa Dios.

7 Te je cuacuyajni quivi jeé naa taca jée iyo.
Nuu sucuan te ndito na c6o xini ro jijnahan ro, te

condihvi ni ro cacan tahu ro. 8 Te jeé canuu ga
Clu jeé cundahu ndasi ni ro jndhan ré. Chi ndu
cundahd niyo jnahanyo, te iyd jnihun cdhnuninua
cuehé cuéchi. ? Sdha vaha ro jiin fdyuu jeeé jinud i
veherd, te ma cuxliniro. 19Tacaro cuajnifiuré nua
jnahan rd, niundese iyd maa taht ro jeé ni jéhe Yaa
Dios jeé cuajnifiu ro nua ya. Te squicu vaha rd jiin
tdht jeé sfin sfin nijéhe yanuuiiniinro. 11 Nuutaht
jeé nacani ré jnihun clu, te na cahan ro najnthun
jeé maa Yaa Dios cahan. Te nuu tahu jeé chindéé
Ndhan ré jndhan rd cuu, te na sdha ro jiin fuerza
jeé ni jéhe ya nut ro, navaha jiin ndihi je€ casdha
ro te cahan fiayuu jeé yohyo cujéhnu Yaa Dios siqui
jeénisdhayajiin ]esucrlsto Te na cdhan yo je€ luu
cujéhnu Cristo te jnii ya poder nii cani. Amén.

Jeé ndoho yo siquijeé candije yo Cristo

12 NanI méani, ndu véji jnindého xeén jeé coto
ndee roho, te ma cunéé ni ro cani ni ro jeé maa
r6 ni nihin jnind6ho xeén ga. 13 Chi sa cusii ni rd
jeé candoho ro jecu jnundoho jeé ni ndoho Cristo,
navaha suni cusit ndasi ni ro quivi quénda ndijin
ya jeé cujéhnu luu ya. 14 Te yohyo ndeti ro te niu
cacahan neé i nul ro siqui je€ cacandije ro Cristo.
Chi maa Espiritu Yaa Dios jeé cujéhnu ndasi, ndéé
ya ini ro. Mda i chi cacahan neé i siqui ya, te maa
ré chi cachifithin ré ya. 15 Te ntiu ndoho r¢, te
na ndoho ro siqut jeé cacandije ro Cristo. Te ma
ndoho ro siqui taca cuéchi najnithun candoho flayuu
jéhni ndiyi, flayuu sacuihnd, fiayuu sdha jnifiu néé,
jiin idyuu quivi nduu nut jnifiu jndhan jeé tu canuu
quivi nduu. 16 Te sa nuu in ré nddého siqui jeé

candije ro Cristo, te ma clicanu ro, chisa nacuatahu
ro nui Yaa Dios siqui je€ ciu ro cristiano.

17 Chi je ni jind quivi jeé quejéé sdndaa Yaa Dios
Cuéchi, te xthna ga flayuu cacuu S€he ya sandaa ya
cuéchi. Te nuu xXihna ga cuéchi maa yd quejéé ya
sandad ya, nuu Sucuan te Xe€n ga coo jeé ndénehen
ya cuéchi siqui fidyuu jeé tu ni jétahu jnihun vaha
ya. 18 Te ntiu yohyo yif cacu fiayuu vaha, ndu sticuan
ite ndese cacu flayuu casdha jnifiu néé jiin taca
cuéchi? 19 NUu sucuan te rého jée candoho siqui jeé
SUcuan cuni Yaa Dios, ma jécuifit r0 saha ro jnifiu
vaha, te na chihi ro6 maa r6 ndaha maa Yaa jeé ni
saha roho, chi squicu ya je€ ni jéjnthun ya.

Jeé jéhe de consejo flayuu cdcandije

)

1Vijna te na cdhdn r1 jiin tdca réhd tée jéhnu
candito Nayuu cdcandije, chi suni tée jéhnu ndito
fayuu cdcandije clu maa ri. Te cuu ri testigo jeé
ni jito ri ndese ni ndoho Cristo. Te suni ndujéhnu
ri jiin r6 sdha Cristo quivi quénda ndijin ya. 2 Na
cOto yucun ro flayuu jeé ndeé jnifiu ro condito ro,
jeé cacuu 1 najnthun lanchi Yaa Dios. Te na cusii
ni ro condito ré i, chi sticuan cuni Yaa Dios. Te
nastu siqui je€ safuerza ya rohd, ni nastu siqui jeé
nihin ro xthun, chi sa siqui jeé cuni ro cuajniiiu
ré. 3 Te nastu jéé ndacu nihin ré jnifiu nul fidyuu
candito rd, chi sa nducu ro cuu ro iin ejemplo nut i
je€ cacuu ilanchi ya. 4 Yhcudn na te quivi quénda
ndijin mad Yaa cuu Pastor cujéhnu nui rohd tée
cacuu pastor lanchi ya, te cuadha ya premio nua ro
jijndhan ro jéé yohyo luu te ma ndaa cuiti.

5 Te suni roho taca tée suchi, na cudndet ro nua
taca tée jéhnu jifia. Te ndihi rého fidyuu cacandije,
cuandetd ro nui jndhan ro, te cani suchi ni ro. Chi
suhva cahan tutu:

Yaa Dios jési ya nut fidyuu casdha téyi maa,

te vaha ni ya chindéé fidhan ya fiayuu casaha suchi

maa.

Achi. 6 Ntiu sUicuan te na cani suchi ni ro, chi cayihi
ro ndaha Yaa Dios je€ jnii poder. Te sdjéhnu ya
roho, na jinu mad quivi. 7 Taca jéé cdnacani ndasi
ni ro siqui, chihi r6 ndaha maa ya te maa ya coto,
chi ndito ya roho.

8 Te cdji na cdo xinl ro te ndito coo ni ro. Chi
jexeén je€ jito uhi roho, jica cuu nducu squivi
roho jijndhan ro nud cuéchi. Te Xeén ga saha vésu
ndicaha jeé 1yo ndahyu. 9 Te cuifii nihin ro jéé ma
Cundeyi jexeén jiin ro, te nihin candije ré jnuhun
cundahu ni ya rohd. Chi cdjini ro je€ suni sucuan
candoho hermano ro jeé caylcu nii cdhnu Nayivi.
10 Te ndu ni jinu jeé ndoho ro jecu-ni tiempo, te
Yaa Dios chi sadha ya je€ ije vaha ni ro jiin jnuhun
ya, jiin jéé cuifii nihin ro, te cuaha ya fuerza ini
ro, te quendoo cutd ro nii cani. Chi maa ya cuu
jeé saha taca jéé vaha yoho, te ni cana ya yoho jée
cujéhnu luu yo jiin ya nif cani, siqui jeé nduu yo jiin
Jesucristo. 11 Te na cdhén yo0 je€ y6hyo luu ctjéhnu
ya te jnii ya poder nif cani. Amén.

Saludo jeé sandihi
12 Jini 11 jeé Silvano cuu #in hermano jeé squicu
vaha. Te maa de cuaje€ nut ro jiin carta yaha jée ni
tee ri jecu jnuhun. Te jiin ydha stihvi ni r1 roho, te
cahanrijiinro jeé ndaa clu jeé tacajée vahanisaha

Yaa Dios rohg, suu stéén nuti ro je€ cundahu ndije
niya roho. Te na cuifii nihin ro jiin jnuhun yaha.

13 Nayuu cécandije jeé cdytlicd fiuu Babilonia, jeé
ni nacaji ya i najntthun ni nacaji ya rohd, cacahan i
jeé sandeyi ni ro. Te Marcos, tée ciu najnuhun séhe
ri, suni slicuan cahan de. 14 Te niu na cahdn ro jiin
jnahan ro, te techtthu mani ro ndaha i.

Te na coo ndeyi coo sit ni ndihi ré jée cayihi ro
ndaha Jesucristo. Sticuan na céo. Amén.

